
ন মানিল পোষ কইন্যা ন মানিল পোষ।

জাঁহুরা[১] হাপের মত করে ফোঁস ফোস॥

বুধা ওঝার গুণ গেয়ান ফুসা[২] হৈয়া গেল।

বরবাদ[৩] হইল কত মন্তর্ পড়া তেল॥

দোয়া তাবিজ কৈল্ল কত কৈল্ল দারু টোনা[৪]।

আগুনে পুড়িলে ভাই চিনা যায় সোণা॥

ছয়মাস গেল কইন্যার ন ভিজিল মন।

শুন শুন কি করিল এছাক তখন॥



দিন আর বাকী নাই পড়ি গেইয়ে বেল্।

আমিনার কাছে এছাক ধীরে ধীরে গেল্॥

ধীরে ধীরে যাইয়া বলে—“শুনরে আমিনা

ছোড লোকের মাইয়া তুই বড়ই কমিনা[৫]॥

আমার ঘরেতে তোর নাই আর জাগা।

বড় পেরেসান[৬] দিলি পাইলাম বড় দাগা॥

জল্দি করি যারে চলি ন থাকিস্ আর।

বড় গোস্বা[৭] হৈয়ে ‘মেমা’ বিবিজান আমার॥

বাহির করিয়া দিব চুলৎ ধরি টানি।

আমার ঘরে ন পাইবি ভাত আর পানি॥”



শুনি এছাকের কথা আমিনার দিল্।

ধুমাইয়া ধুমাইয়া জ্বলিতে লাগিল্॥

বাহির হইল কইন্যা চোগৎ লৈয়া পানি।

বাপের বাড়ি আসি দেখে ঘরৎ নাহি ছানি॥







	↑ জাঁহুরা=জাতি সাপ।

	↑ ফুসা=ব্যর্থ।

	↑ বরবাদ=নষ্ট।

	↑ দারু টোনা=মন্ত্রতত্রাদি প্রয়োগ।

	↑ কমিনা=ছোটলোক।

	↑ পেরেসান=কষ্ট।

	↑ গোস্বা=রাগ

		 এই পাতা শেষ সম্পাদিত হয়েছে ১৮:০০টার সময়, ২৫ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

